
Annwyl Athro John, 

Fel y gwyddoch, mae Pwyllgor Plant, Pobl Ifanc ac Addysg Cynulliad Cenedlaethol 

Cymru ar hyn o bryd yn cynnal ymchwiliad i wella iechyd emosiynol ac iechyd 

meddwl plant a phobl ifanc yng Nghymru. 

Mae'r Pwyllgor yn ymwybodol eich bod wedi arwain astudiaeth - a gomisiynwyd 

gan Lywodraeth Cymru mewn ymateb i bryderon a godwyd gan ein pwyllgor 

rhagflaenol - ar ragnodi meddyginiaeth gwrthseicotig yng Nghymru ar gyfer plant 

a phobl ifanc (2003-2013). Yn dilyn yr adroddiad, cyhoeddodd Llywodraeth 

Cymru Gylchlythyr Iechyd Cymru yn ailadrodd i feddygon teulu, clinigwyr CAMHS a 

fferyllwyr ofynion canllawiau NICE a Llyfr Fformiwlâu Cenedlaethol Prydain (BNF) ar 

gyfer plant mewn perthynas ag arfer rhagnodi.  

Ar 22 Tachwedd cymerodd y Pwyllgor dystiolaeth lafar gan Raglen Together for 

Children and Young People. Awgrymodd yr Athro y Fonesig Sue Bailey, Cadeirydd 

Grŵp Cyfeirio Arbenigol T4CYPP y dylid comisiynu astudiaeth bellach i fonitro 

tueddiadau rhagnodi yn 2019.  

Byddai'r Pwyllgor yn croesawu papur gennych, yn amlinellu'ch barn ar hyn, ac 

unrhyw sylwadau eraill a allai fod gennych ar elfennau eraill cylch gorchwyl yr 

ymchwiliad. O ystyried eich maes arbenigedd, byddai'r Pwyllgor yn arbennig o 

ddiolchgar am unrhyw sylwadau a fyddai gennych ar faterion sy'n ymwneud â 

hunan-niweidio a hunanladdiad ymhlith plant a phobl ifanc. Dylai unrhyw bapur y 

gallwch ei ddarparu gyrraedd erbyn dydd Gwener 5 Ionawr 2018 fan bellaf. Mae 

canllawiau pellach ynghylch cyflwyno tystiolaeth ysgrifenedig ar gael ar wefan y 

Pwyllgor.  

Os hoffech drafod yr ymchwiliad ymhellach, cysylltwch â'r Clerc, Llinos Madeley, 

ar 0300 200 6352 neu SeneddCYPE@cynulliad.cymru.   

Yn gywir 

 

Lynne Neagle AC 

Cadeirydd 

